
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অগত্র, ১৩১৭ । , st ৩২৭ গ
১৬০৮ খ্রীষ্টাব্দের বর্ষাবসানে এক দিন প্রভাতে রাজমহল হইতে নানা শ্রেণীর তরণীর একটি বিরাট বহর রাজমহল পরিত্যাগ করিয়া পুর্বাভিমুখে যাত্রা করিল। কোন কোন তরীতে দেড়শত ক্ষেপাণিক ক্ষিপ্র হস্তে ক্ষেপণ সঞ্চালন করিতেছিল। গঙ্গাবক্ষে হেলিতে দুলিতে সেই তরণীশ্রেণী:দ্রুতবেগে পক্ষিপালের ন্যায় যেন উড়িয়া, যাইতেছিল। তরণী:শ্রেণীর মধ্যভাগে নবাবের তরণী, সুন্দরী ও সুসজ্জিত। তাহার উপর গর্বভরে মুসলমান নবাবের সিংহ-সুর্য্য-চিহিত বৈজয়ন্তী পত পত শব্দে উডউীন। সেই সুবর্ণখচিত তরণীর উপর সমগ্র বাঙ্গালার নবাব সেখ আলাউদ্দিন ইসলাম খাঁ বিরাজমান। ইনি ইহার রাজ্যের পূর্বাঞ্চলে নূতন রাজধানী সংস্থাপনের একটি যোগ্য স্থানের অনুসন্ধানার্থ বহির্গত। পূর্ব বাঙ্গালায় তখনও শান্তি ও শৃঙ্খলা প্রতিষ্ঠিত হয় নাই। পূর্ববঙ্গ তখন মোগলগণ কর্তৃক কেবল নূতন বিজিত হইয়াছে। পশ্চিমবঙ্গ ও উড়িষ্যা হইতে তখন পাঠানগণ কেবলমাত্র পূর্ববঙ্গে বিতাড়িত হইয়াছে। তাহারা সর্দার ওসমানের নেতৃত্বাধীনে গণক পাড়া, গৌরী পাড়া ও ধামরাই দুর্গে সুপ্রতিষ্ঠিত হইয়া ঐ অঞ্চলে অরাজকাতার সৃষ্টি করিতেছে। সুতরাং ক্ষিপ্রহস্তে তাহাদিগের শান্তিবিধান একান্ত আবশ্যক হইয়া পড়িয়াছে। পূর্ববঙ্গে আবার এক নূতন বিপদ উপস্থিত। পর্তুগীজ বােম্বেটে দিগের সর্দার শিবাষ্টিয়ান গঞ্জেলেস মাগদিগের সহিত সম্মিলিত হইয়া ভুলুয়া ও লক্ষ্মীপুরের সন্নিহিত জনপদসমূহ অধিকৃত করিয়া লইয়াছে ; এবং নদী বাহিয়া নবজিত মোগল রাজ্যে নানাপ্রকার নিষ্ঠুর অত্যাচারের অনুষ্ঠান করিতেছে। সুতরাং সৈয়দ ইসলাম খাঁর ন্যায় ন্যায়নিষ্ঠ নবাবের পক্ষে আর স্থির থাকা সম্ভব নহে। তাই তিনি এই বিশৃঙ্খলার কেন্দ্রস্থলে স্বীয় রাজধানী সংস্থাপন করিতে বাহির হইয়াছেন।
পূর্ববঙ্গে উপনীত হইয়া নবাব ইসলাম খাঁ অনেক স্থানে অবতরণ করিয়া র্তাহার। ভবিষ্যৎ রাজধানী সংস্থাপনের যোগ্য স্থান অনুসন্ধান করিলেন। কিন্তু কোন স্থানই তাহার মনোমত হইল না । শেষে বুড়ী গঙ্গার তীরে তঁাহার তরুণীশ্রেণী আসিয়া উপনীত হইল। ঢাকা সহরের অপর তীরে সমস্ত তরী নঙ্গর করিল। ইসলাম খাঁ স্বয়ং তরী হইতে অবতরণ করিয়া ঐ স্থান তন্ন তন্ন করিয়া পরীক্ষা করিলেন। স্থানটি মনোনীত হইল। তিনি বুঝিলেন, সামরিক হিসাবে ঐ স্থানটি সর্বাঙ্গসুন্দর। যেস্থানে তিনি প্রথম পদক্ষেপ করিয়াছিলেন, ঐ DDS S DDBDD DBDDBDBB DDBBDBB BB DDBDD S DD BDDDD BDDS ভুত। স্থানটি পরীক্ষা করিয়া তিনি সহরের সীমা নির্দেশ সম্বন্ধে চিন্তা করিতে

		 এই পাতা শেষ সম্পাদিত হয়েছে ১৬:৩৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

